
				આ પાનાનું પ્રુફરીડિંગ થઈ ગયું છે

	કમલા :
	એમની ગુપ્તતામાં મહાતેજ ઢંકાયેલું છે, એમ લાગ્યા વગર રહેતું નથી. અહો ! આ એ જ આવે છે.
[રાઈ પ્રવેશ કરે છે અને બેસે છે.]
 





	રાઈ :
	તમે બન્ને મારી નિંદા કરતાં હતાં એમ જણાય છે.


	કમલા :
	જેની સંપૂર્ન સ્તુતિ અશક્ય હોય તેને અપૂર્ણ સ્તુતિ નિંદા જ છે.


	રાઈ :
	પોતાને માટે તો તમે કહેતાં હતાં કે વિવાહિત દંપતીને માટે જગતમાં સર્વ સંપૂર્ણ જ છે. તેથી, દુનિયામાં વધેલી અપૂર્ણતા કુંવરાઓને બક્ષિસ આપી દેતાં હશો !


	કમલા :
	તમે કુંવારા છો એટલું પણ અત્યારે જ જાણી છીએ. તેથી એ બક્ષિસની કલ્પના સંભવતી નથી.


	રાઈ :
	આટલો બધો તમારો કૃપા પાત્ર છતાં હું તમારાથી અંતર રાખું છું  એ મને બહુ ખૂંચે છે, પરંતુ જ્યારે એ અંતર દૂર કરવાને સમય આવશે ત્યારે મારું વાજબીપણું તમે કબૂલ કરશો.


	દુર્ગેશ :
	એ વિષે અમને સંદેહ છે જ નહિ, માત્ર કમલાને જિજ્ઞાસા દાબી રાખવી બહુ કઠણ પડે છે.


	કમલા :
	પુરુષોની જિજ્ઞાસા સ્ત્રીઓ જેટલી જ તીવ્ર ન હોય તો ખોળતા ખોળતા તેઓ પાતાળ સુધી જાત નહિ.


	દુર્ગેશ :
	અત્યારે તો અમારી જિજ્ઞસા તારા મનોરમ સંગીત માટે છે લે આ સારંગી.
[ઊઠીને સારંગી આપે છે]
 





	કમલા :
	[સારંગી વગાડીને ગાય છે]



(ખમાચની ઠુમરી)






રસ સુખકર ઘન શો વરસી રહ્યો !

વરસી રહ્યો, વરસાવી રહ્યો!    રસ૦

પ્રેમ ગગન કેરો કંઈ આણી,

પુલક પુલક વિકસાવી રહ્યો.    રસ૦






અંક ત્રીજો
૫૯

